
RAQAMLI IQTISODIYOTDA 
RIVOJLANGAN DAVLATLAR 
TAJRIBASI ASOSIDA MEHNAT 
UNUMDORLIGINI OSHIRISH 
ASOSLARI
Abduraimov Abdulaziz Ulug‘bek о‘g‘li
Tarmoq bozorlari va ishlab chiqarishda mehnat
unumdorligi tadqiqotlari markazi

Annotatsiya: Maqolada О‘zbekiston iqtisodiyotida mehnat unumdorligini oshirish maqsadida rivojlangan davlatlar tarj-
ribasini о‘rganish, ushbu davlatlarda foydalanilgan metodlar, ishlab chiqilgan qonunlar, ulardan amaliyotda foydalanish 
kо‘nikmalari, natijalari shuningdek raqamli texnogologiyalardan keng foydalanish yuzasidan davlat tomonidan amaliy 
ishlar olib borilayotganligi va bu borada tegishli qonun hujjatlari qabul qilinayotganligi, ushbu yо‘nalishni jadal rivojlanti-
rish maqsadida о‘rta va uzoq muddatli maqsadlar qо‘yilayotganligi yoritildi. Iqtisodiyotda mehnat unumdorligini oshirish 
yо‘nalishida tegishli takliflar berildi.

Kalit so‘zlar: mehnat unumdorligi, kapital, investitsiya, raqamlashtirish, darajaning oshishi, sanoat.
Abstract: The article highlighted the research of developed countries in order to increase labor productivity in the economy 
of Uzbekistan, the methods used in these countries, developed laws, skills for their use in practice, the results of which 
are also practical work by the state on the widespread use of digital technogologies, relevant legislation is being adopted 
in this regard, medium and long-term goals are Relevant proposals were made in the direction of increasing labor pro-
ductivity in the economy.

Key words: labor productivity, capital, investment, digitization, level increase, industry, strategy.
Аннотация: В статье освещается изучение опыта развитых стран в целях повышения производительности труда 
в экономике Узбекистана, применяемые в этих странах методы, разработанные законы, навыки их применения 
на практике, результаты, а также практическая работа государства по широкому использованию цифровых тех-
нологий и принятие соответствующих законодательных актов в этом направлении, ставятся среднесрочные и 
дол-госрочные цели в целях ускоренного развития данного направления. Даны соответствующие предложения по 
повышению производительности труда в экономике.

Ключевые слова: производительность труда, капитал, инвестиции, цифровизация, повышение уровня, отрасль, 
стратегия.

Davlat iqtisodiyotining raqobatbardoshligi va mehnat unumdorligining barqaror iqtisodiy о‘sishi masalasi 
butun dunyoda juda dolzarbdir. Zamonaviy iqtisodiy rivojlanish inson tajribasi va mehnat salohiyatidan foydala-
nishga qaratilgan “yangi” raqamli iqtisodiyotga о‘tish bilan belgilanadi. Shuning uchun bugungi kunda mehnat 
resurslarini samarali boshqarish hamda rivojlantirish biznes tuzilmalari va ayniqsa sanoat korxonalari uchun 
asosiy vazifaga aylanmoqda. Ammo aksariyat zamonaviy korxonalar mehnat resurslarini samarasiz boshqa-
rish tufayli о‘z xodimlarining salohiyatini tо‘liq baholay olmaydilar, shuningdek, raqamli iqtisodiyot va doimiy 
о‘zgaruvchan tashqi muhit sharoitida obyektiv sabablarga kо‘ra eskirgan usullar va baholash vositalaridan 
foydalanish maqsadsiz bо‘lib qolmoqda.

Iqtisodiyotning barcha sohalarida mehnat unumdorligining past kо‘rsatkichi davlat ishlab chiqarish va iqti-
sodiy tizimining umumiy samaradorligiga ta’sir qiladi, chunki mehnat unumdorligi mehnat resurslaridan foydal-
anish va ijtimoiy takror ishlab chiqarish samaradorligining mezonidir. Yangi texnologik tartibga о‘tish sharoitida 
innovatsiyalarni faol yaratish va amalga oshirish, mehnat unumdorligining roli va ahamiyati ayniqsa dolzarb 
bо‘lib qoladi, chunki uning darajasiga texnologiyalar kompleksi va raqamli texnologiyalarni joriy etish samara-
dorligi ta’sir etadi.

Mehnat unumdorligi - mahsulot birligini ishlab chiqarishga sarflangan vaqt yoki vaqt birligida ishlab chiqa-
rilgan mahsulot miqdori bilan о‘lchanadi.

Mehnat unumdorligi mamlakat iqtisodiyotining soatlik ishlab chiqarish hajmini о‘lchaydi. Xususan, u bir 
soatlik mehnat hisobidan ishlab chiqarilgan real yalpi ichki mahsulot (YAIM) miqdorini kо‘rsatadi. 

Yuqori mehnat unumdorligi biznesning yuqori rentabelligi hisoblanadi. Agarda global miqyosda qaralsa, 
har bir alohida korxonaning mahsuldorligini oshirish milliy iqtisodiyotning о‘sishiga olib keladi.

Mehnat unumdorligining о‘sishi tejash, jismoniy kapitalga investitsiyalar, yangi texnologiyalar va inson kap-
itali kabi asosiy omillarga bog‘liq.

Bugungi kunda global miqyosda mehnat unumdorligi eng yuqori bо‘lgan davlatlar Lyuksunburg (136,4 
ming doll), Irlandiya (122 ming doll), Islandiya (82 ming doll), Singapur (74,1 ming doll), Norvegiya (72,3 ming 
doll) xisoblanadi. 

Mehnat unumdorligini oshirish orqali mamlakat iqtisodi rivojlangan bir nechta davlatlardan tajribasi 
о‘rganildi.

Rossiya tajribasi
Rossiya Federatsiyasi Prezidentining 2018-yil 7-maydagi “Rossiya Federatsiyasini rivojlantirishning milliy 

maqsadlari va strategik vazifalari tо‘g‘risida”gi 204-sonli qarori bilan tasdiqlangan “Mehnat unumdorligi va band-
likni qо‘llab-quvvatlash” milliy loyihasi ishlab chiqildi. Loyiha doirasida 2024-yilgacha iqtisodiyotning asosiy no -
xomashyo tarmoqlari о‘rta va yirik korxonalarida mehnat unumdorligining yiliga kamida 5 foizga о‘sish sur’atini 
va 2024-yilgacha mehnat unumdorligini 20 foizdan ortiq oshirishni ta’minlashdan iborat. Loyihani amalga 
oshirishda “Mehnat unumdorligi bо‘yicha Federal vakolatlar markazi” (FSK) bevosta ma’sul hisoblanadi. 

Rossiyada mehnat unumdorligining past darajadaligi va milliy loyihani amalga oshirish ahamiyati:
1. Hosildorlikning sifat jihatidan о‘sishi uchun zarur bо‘lgan texnologik va boshqaruv malakalarining yetarli 

darajada emasligi;
2. Ishlab chiqarish samaradorligini oshirish loyihalarini amalga oshirish uchun zarur bо‘lgan moliyalashti-

rish vositalarining qoloqligi; 
3. Mehnat unumdorligini oshirishga tо‘sqinlik qiluvchi qonunchilik bazasi (tarmoqlararo tartibga solishning 

ayrim normalari, ishlab chiqaruvchiga ortiqcha talablar); 
4. Ijtimoiy xavf-xatarlarning yuqori darajasi, natijada, ommaviy ishdan bо‘shatish va yangi ish topishda 

qiyinchiliklar, shuningdek, tezkor qayta tayyorlash. 
“Mehnat unumdorligi” milliy loyihasining 2017‒2020-yillarda Rossiya iqtisodiyotining о‘sishiga qо‘shgan 

hissasi, FSK ma’lumotlariga kо‘ra, 2 mlrd dollarni tashkil etdi. Dastlabki 1346 ta korxonada mehnat unumdorligi 
о‘rtacha 12 foizga, ish haqi fondi esa 11 foizga oshdi. Qariyib 1500 ta loyihani amalga oshirish uchun davlat 
investitsiyalari atigi 95 mln dollar tashkil etdi, ya’ni davlat investitsiyalari 19 barobarga о‘zini oqladi.

Birgina qishloq hо‘jaligining о‘zida 107 ta fermer xо‘jaligining mehnat unumdorligi 19 foizga (kutilgan nati-
jadan 12 foizga ortiq), daromadi 14 foizga (3,4 mlrd doll), ishchilar soni 1foizga, ish haqi fondi 16 foizga, 
qо‘shilgan qiymatning о‘sishi 20 foizga (1,2 mlrd doll) о‘sdi.

Rosstat ma’lumotlariga kо‘ra, 2019 yilda qishloq xо‘jaligida mehnat unumdorligi о‘rtacha 16,4 ming dollarni 
tashkil etdi. Taqqoslash uchun, 2015 yilda – 11,9 ming dollar bо‘lgan. Tо‘rt yil ichida bu kо‘rsatkich 42 foizga 
о‘sgan

Bundan tashqari keyingi bosqichlarda Milliy loyiha ishtirokchilari ustuvor tarmoqlarga kiruvchi ishlab chiqa-
rish, transport, qurilish va savdo sohalarida 75 ta hududidan 3398 ta korxona ishtirok etdi. Ularning umumiy 
daromadi 111,8 mlrd dollarga baholandi. 

2019‒2021-yillarga mо‘ljallangan milliy loyiha ishtirokchilari о‘z daromadlarini 61 milliardga oshirdi, bu esa 
xuddi shu davrdagi milliy loyihaga davlat sarflagan mablag‘dan 4,5 barobar kо‘pdir.

1. Stavropol о‘lkasidan “Solnechny Dar” TK, FSK tomonidan kengaytirilgan yordam oldi. Birinchi pilot 
loyiha sifatida dumaloq, о‘rta kattalikdagi pomidorni yig‘ish-qadoqlash-iste’molchilarga jо‘natish oqimi 
tanlandi. Natijada dо‘konlarga jо‘natish uchun qadoqlangan va tayyorlangan pomidor hajmi 20 foizga 
oshib, bir kishiga 703 dan 850 kilogrammgacha oshdi. Kuniga yig‘im-terim vaqti ikki baravardan 
7 kundan 3 kunga, tugallanmagan ishlar esa 2,5 baravarga 415 tonnadan 167 tonnagacha qisqardi.

2. Tver viloyatidagi Dmitrogorsk sut zavodida sut va nordon sut mahsulotlarini ishlab chiqarishga ixtiso-
slashgan milliy loyiha doirasida FSK mutaxassislari shishada kefir ishlab chiqarishni optimallashtirishdi. 
Korxona tajriba oqimida ishlab chiqarishni 47 foizga oshirdi (smenada 21,9 mingdan deyarli 31,2 ming 
shishagacha). Jarayon vaqti 30 foizga (16 soatdan 11 soatgacha)qisqardi. 

3. “Elinar-broller” MCHJ parrandachilik fermasida birinchi tajriba oqimi sifatida tabiiy yarim tayyor mah-
sulotlar son, kо‘krak, qanot, qiyma, tana gо‘shti ishlab chiqarish tanlandi. Bunda oyoq bо‘g‘inini kesish 
moslamasi о‘rnatildi va mahsulotlarni konveyerdan porsiyaga tushirish tehnalogiyasi qо‘llanildi. Bu 
mahsulotlar ishlab chiqarishni 15 daqiqada 74 dan 92 kilogrammgacha oshirdi. Ularning ishlab chiqa-
rish vaqtini deyarli ikki baravarga, 57 dan 31 daqiqagacha qisqartirdi.

Xitoy tajribasi
Xitoyda 1990-yillardan boshlab qazib olish sanoati sohasida mehnat unumdorligi darajasining ancha tez 

о‘sishi kuzatildi. Masalan, 1990-yillarning о‘rtalaridan 2000-yillarning о‘rtalarigacha qazib olish sanoatida bir 

ishchiga tо‘g‘ri keladigan yalpi ichki mahsulot deyarli tо‘rt barobar kо‘paygan bо‘lsa, bu natijaga erishish uchun 
qazib olish sanoatida kapital-mehnat nisbatini 8 barobarga oshirish zarur edi. 2000-yillarning о‘rtalarida sekin-
lashganidan sо‘ng, Xitoyning mehnat unumdorligi о‘sishi 2011-yilgacha sezirarli о‘sishni qayt etmadi. Shundan 
sо‘ng 2011- yilda qabul qilingan XII besh yillik rejadan sо‘ng Xitoy ekstensivlikdan intensiv sanoat о‘sishiga, 
ya’ni innovatsion iqtisodiyotni rivojlantirishga о‘tti. Iqtisodiyotning о‘zini-о‘zi yoqilg‘i-energetika resurslari bilan 
ta’minlash zarurati yuzaga kelganligi sababli, asosiy rolni energetika va tog‘-kon sanoati egalladi. Natijada, 
hukumatning chora-tadbirlari, jumladan, sanoat korxonalarini birlashtirish tufayli XII besh yillik rejani amalga 
oshirish jarayonida Xitoyda energetika va tog‘-kon sanoatida mehnat unumdorligi tо‘rt barobarga oshdi. 

Mehnat unumdorligi kо‘rsatkichlari qо‘llaniladigan makroiqtisodiy vositalarga bog‘liq. Xitoy iqtisodchilari 
ularni uchta blokga ajratadilar:

1. Ilg‘or texnologiyalarni qо‘llash bilan bog‘liq asosiy kapital vositalari. 
2. Ishchilarning malakasi, ma’lumoti, yoshi bilan bog‘liq ijtimoiy-iqtisodiy vositalar. 
3. Xodimlarni boshqarish faoliyati, ishlab chiqarishni tashkil etish bilan bog‘liq tashkiliy vositalar (kо‘pincha 

oxirgi ikkita blok bittaga birlashtiriladi). 
Ushbu vositalar Xitoyda qisqa vaqt ichida mehnat unumdorligini oshirish imkonini berdi. Bundan tash-

qari, amalga oshirilgan islohotlar ishchi kuchi harakatchanligidagi qator institusional tо‘siqlarni bartaraf etdi 
va mehnatni unumdorligi past tarmoqlar va hududlardan yuqori mahsuldor tarmoqlarga qayta taqsimlanishini 
rag‘batlantirdi. Xitoyning iqtisodiy rivojlanishining umumiy tajribasi shuni kо‘rsatadiki, qishloq xо‘jaligining ishlab 
chiqarish va bandlikdagi ulushi mamlakatda daromadlar darajasining oshishi natijasida vaqt о‘tishi bilan pa-
saydi.

Makro darajada mehnat unumdorligi kо‘rsatkichi nafaqat inson kapitalini jamiyat xizmatlari samaradorli-
giga, aholining hayot sifatiga, sanoatning raqobatbardoshligiga, sanoatning rivojlanish sur’atlariga sarflashni 
tavsiflaydi, balki texnik, texnologik va boshqaruv qarorlarini qabul qilish kо‘rsatkichidir. Mehnat samaradorligi 
va natijadorligining о‘sish omillaridan malakali foydalanish, davlat va uning hududlarini muvozanatli iqtisodiy 
rivojlanishiga bevosita ijobiy ta’sir kо‘rsatadi

Mikro darajada mehnat unumdorligi kо‘rsatkichi sanoat korxonasi faoliyatining asosiy kо‘rsatkichidir, 
chunki u mehnat xarajatlari natijadorligi va samaradorligi, ish haqi darajasi, ishlab chiqarish xarajatlari hajmini 
tavsiflaydi.

Yuqoridagilarga asoslanib, raqamli iqtisodiyotda mehnat unumdorligi kо‘rsatkichini о‘rganish, uni baholash 
usullari, ushbu kо‘rsatkichni о‘lchash va prognoz qilishning yangi tizim vositalarini izlash zamonaviy jamiyatda, 
raqamli texnologiyalar va innovatsiyalar asrida о‘z ahamiyatini yо‘qotmagan degan xulosaga kelish mumkin. 
Samarali mehnat unumdorligi jamiyatning rivojlanishi va iqtisodiyotni raqamlashtirish bilan bevosita bog‘liq. 
Sanoatda mehnat unumdorligining о‘sishiga ta’sir qiluvchi omillarni aniqlash, metodologik hisoblarni tadqiq 
etish va ishlab chiqish, shuningdek mehnat unumdorligini prognoz qilish konsepsiyasi bugungi davrda katta 
qiziqish uyg‘otmoqda.

Rivojlanayotgan mamlakatlar uchun turli sohalar yoki sanoatlarning mehnat unumdorligi juda katta farq 
qiladi, shuning uchun tarmoqlar yoki tarmoqlar о‘rtasida mehnat taqsimoti tuzilmasidagi о‘zgarishlar mehnat 
unumdorligini oshirishda, shuningdek, turli sohalarda mehnat unumdorligini oshirishda muhim rol о‘ynaydi.

Turli tarmoqlarda mehnat unumdorligini oshirish, asosan, aylanma ishlab chiqarishni chuqurlashtirish va 
foydalaniladigan oraliq mahsulotlar sonining kо‘payishi hisobiga erishiladi. Buni mehnat taqsimotini aholi jon 
boshiga jismoniy kapital va inson kapitalining kiritilishi bilan о‘lchash mumkin. Kapitalning organik tarkibini yax-
shilash yoki mehnat unumdorligini oshirish uchun texnologik taraqqiyotdir.

Rivojlanayotgan mamlakatlarda mehnat tuzilmasini о‘zgartirish orqali mehnat unumdorligini oshirish uchun 
ishchi kuchi taklifini sanoat talabiga moslashtirish kerak, bu nisbatan tо‘liq va samarali mehnat bozorini talab 
qiladi, shuning uchun unumdorligi past bо‘lgan tarmoqlardagi ortiqcha ishchi kuchi yuqori mahsuldorlikka ega 
tarmoqlarga muammosiz о‘tkazilishi mumkin.

